
Efni: Umsögn Landsvirkjunar um mótun stefnu um lagningu raflína í jörð, 60. mál

Alþingi hefur óskað eftir umsögn Landsvirkjunar um skýrslu nefndar um mótun stefnu um 
lagningu raflína í jörð, 60. mál.

Hlutverk Landsvirkjunar er að hámarka afrakstur af þeim auðlindum sem íyrirtækinu er 
trúað íyrir, með sjálfbæra nýtingu, verðmætasköpun og hagkvæmni að leiðarljósi. Lands- 
virkjun á og rekur 13 vatnsaflstöðvar auk tveggja jarðvarmavirkjana. Á árinu 2012  var 
heildarorkuvinnslan 12312 GWh og er uppsett afl samtals 1860 MW.

Landsvirkjun leggur áherslu á að gerðar eru miklar kröfur um afhendingaröryggi rafork- 
unnar. Núverandi flutningskerfi raforku er ekki fullnægjandi fyrir starfsemi Lands- 
virkjunar þannig að íyrirtækið getur ekki nýtt virkjanir fyrirtækisins á sem haglwæmasta 
hátt. í raforkukerfi byggt á vatnsorku þarf flutningskerfið að geta ráðið við þá flutninga 
sem skapast vegna breytileika í vatnsframborði við virkjanir, stöðu miðlana, stöðu orku- 
sölu og viðhalds í virkjunum.

Nú er hafin uppbygging orkufreks iðnaðar á Norðurlandi. Hefur þegar verið reist verk- 
smiðja á Akureyri (Becromal) og þá eru áform um uppbyggingu iðnaðar á iðnaðarlóð á 
Bakka við Húsavík og hugsanlega á fleiri svæðum í framtíðinni. Ekki er hægt að auka orku- 
sölu á þessum svæðum miðað við núverandi flutningskerfi nema með verulegum flutn- 
ingstakmörkunum á rafmagni í flutningskerfmu samkvæmt upplýsingum Landsnets.

Að mati Landsvirkjunar er mikilvægt að meginflutningskerfi framtíðarinnar verði á 220 kV 
og 400 kV spennu og hafi næga flutningsgetu til að mæta þeim margbreytilegu aðstæðum 
sem upp koma í kerfinu, bæði við eðlilegan rekstur og við truflanir. Þarf fiutningsgetan 
alltaf að vera miðuð við að byggt sé upp til langs tíma og að auðvelt sé að breyta mann- 
virkjum til að auka flutningsgetu þeirra. Kerfið þarf að vera þannig hannað að hægt sé að 
bæta við auknum flutningi vegna nýrra notenda og almennrar álagsnotkunar. Þá þarf 
flutningskerfið að geta brugðist við bilunum hvar sem er í kerfinu auk straumrofs vegna 
viðhalds á búnaði. Takmörkuð flutningsgeta milli landssvæða sem af straumrofi leiðir, 
getur valdið skerðingu á afhendingu raforku til notenda. Slík staða samræmist ekki mark- 
miðum þess lagaumhverfis sem vinna á eftir og slíkt getur valdið mismunun á milli fyrir- 
tækja.

Landsvirkjun tekur undir með því sem fram kemur í formála umræddrar skýrslu að nauð- 
synlegt sé að stjórnvöld móti skýra stefnu varðandi lagningu raflína í jörð og framtíðar- 
uppbyggingu flutningskerfis raforku. Mikilvægt er að hafa í huga og meta við þá stefnu- 
mörkun hvort aukning á lagningu raflína í jörðu á 220 kV og 400  kV spennu muni hækka 
gjaldskrá til almennings og atvinnufyrirtækja.



Þá vill Landsvirkjun benda á að á komandi misserum þarf að styrkja meginflutningskerfi 
raforku til að leysa þær flutningstakmarkanir sem eru í kerfinu í dag og einnig til að anna 
þeim vexti í rafmagnsflutningi sem vænta má í framtíðinni. í þessu sambandi þarf að 
styrkja svokallaða byggðalínu með byggingu öflugri flutningslínu í hennar stað þannig að 
hún verði hluti af meginflutningskerfi Landsets. Núverandi byggðalína var byggð sem 
132 kV flutningskerfi og fyrst og fremst ætluð til að tengja saman byggðakjarnana á lands- 
byggðinni og er það kerfi ekki lengur nægilega öflugt og auk þess er það að stórum hluta 
komið á til ára sinna. Ennfremur liggur fyrir að flutningstöp hafa aukist í flutningskerfinu 
síðustu ár og er það eðlileg afleiðing af því að núverandi flutningskerfi raforku, einkum 
utan Suðvesturlands, er komið að endimörkum hvað varðar flutningsgetu. Er því augljóst 
að á næstu árum þarf að fjárfesta umtalsvert í endurbótum og nýframkvæmdum vegna 
meginflutningskerfisins, sem leiða mun til talverðrar hækkunar á gjaldskrá.

í sl<ýrslunni eru settar fram fjórar tillögur sem almenn sátt ríkti um. Ein af tillögunum er 
eftirfarandi: „Setja fram almenn viðmið um hvenær jarðstrengur skuli vera valinn umfram 
línu þráttfyrir kostnaðarauka og aðrargrundvallarreglur". Að mati Landsvirkjunar verður 
að fara mjög varlega í að setja slík viðmið fyrir meginflutningskerfi raforku vegna þeirra 
áhrifa sem líkt getur haft á flutningskostnað rafmagns. Nú þegar er kostnaður við flutning 
á rafmagni til stórnotenda talsvert hátt hlutfall af rafmagnsverði og nauðsynlegt er að sá 
hluti sem greiddur er fyrir flutning á rafmagninu hækki ekki úr hófi frá því sem þegar er. 
Þá er mikilvægt að hafa í huga að ekki er hægt að bera saman jarðstrengi og loftlínur 
hvorki kostnaðarlega né tæknilega nema á grundvelli hvers verkefnis fyrir sig þar sem 
aðstæður geta verið mjög mismunandi.

í þeim gögnum sem fylgja skýrslunni er víða fjallað um kostnaðarsamanburð á milli jarð- 
strengja og háspennulína. Landsvirkjun vill benda á að slíkur samanburður gefur aðeins 
vísbendingu um kostnaðarmun og vill vara við slíkum samanburði í sambandi við upp- 
byggingu meginflutningskerfis hér á landi. Ef slíkt er skoðað þarf að skoða áhrif þess á 
meginflutningskerfið í heild sinni og er þá m.a. átt við flutningsgetu og afhendingaröryggi.

